
H Bergarako Udala
EUSKARA







JAPONIA
Maddi Txintxurreta

Koldo Eleizalde 2011 lehiaketan 1. saria. 3. taldea, 1995 edo aurretik jaioak
(Doinua: Nagusia eta maizterra)

	1

Telebistari begirik kendu

ezinean familia

aitak ezin du disimulatu

bere beldur urduria

zapi batekin lehortzen dabil

bekokiko izerdia.

Oraindik ezin dugu sinistu

Japoniako berria.

2

Sadako hildako lur batean

dabil anaiaren bila

oraindik ez du burutik kendu

bere aman gorpu hila

indarrik gabe harri batean

eseri da neskatila

anaiagatik errezatzen du

“bizirik irten dadila”.

3

Egun gutxitan hiru trajedik

erail dute Japonia

lurrikarakin nahikoa ez bazen

etorri zen tsunamia

milaka bizi ito zituen

hamar mila ia-ia

ta nuklearren eztanda izan zen

azkeneko desgrazia.

4

Lur orlegiak beltz bihurturik

ikusten dira airetik

teilatu gutxi ageri dira

uholdearen gainetik

herritar batzuk begira daude

etxeko leihoetatik

dena pasatzen ikusten dute

bere begien aurretik.


	5

Leotardoak urraturikan

eta begiak bustirik

herri beltzaren erdi-erdian

dago belaunikaturik

besoak leun laztantzen ditu

odolez dituelarik

bere ingurua begiratzen du

neskak guztiz izuturik.

6

Itxuraz dena galdu ondoren

irribarreak badira

esperantzarik ez dute galdu

beti aurrera begira

bizitza ez da amaitu eta

atera dira herrira

dudarik gabe Japoniarrak

azal gogordunak dira.

7

Hementxe dute Japoniarrek

berriz hasteko aukera

denak etxetik atera dira

ahal dena konpontzera

kementsu segi bere horretan

ez begiratu atzera

zuen aurrean, gertu duzue 

tunelaren irteera.

8

Denok anai-arrebak garela

ezin dugu orain ahaztu

saia gaitezen laguntzen denok

guk ere eskuak lokaztu

eskuak eman, batu gaitezen

irribarre bat marraztu

denon  arten lortuko dugu

ez da horrenbeste gastu.

